
ꤢꤧ꤬ꤞꤤ꤬꤭ꤥ꤬ꤜꤣꤙꤢ꤬꤭ꤔꤢ ꤒꤟꤢꤧ꤬ꤗꤟꤥ꤬ꤒꤟꤢꤧ꤬ꤕꤟꤢꤩ꤭

ꤒꤟꤢꤧ꤬ꤔꤟꤤꤘꤢ꤬꤭ꤡꤢꤪꤗꤢ꤬ꤚꤛꤢ꤬

ꤍꤟꤥ꤯



ꤡꤢꤪꤗꤢ꤬ꤚꤛꤢ꤬ꤟꤢꤢꤩꤗꤟꤢꤜꤢ꤬ꤊꤥ꤬꤭

ꤔꤟꤢꤧ꤬ꤔꤢ ꤞꤢꤪ꤬ꤤ꤬ꤒꤢꤩ꤭ꤒꤢꤩ꤭ꤙꤢꤧ꤬ꤙꤢꤧ꤬ ꤞꤢꤪꤘꤣ

ꤢ꤬ꤥ꤬ꤘꤣ ꤢꤩ꤬ꤘꤢꤩ꤬ꤒꤢ꤬ꤚꤢꤧꤠꤟꤤ꤬꤭ꤊꤢꤨ꤭ꤛꤢꤩ꤬꤭ꤔꤌꤣ꤬

ꤞꤤ꤬꤭ꤙꤢꤧ꤬ꤢꤩ꤬ꤔꤟꤤꤒꤥ꤬

ꤢ꤬ꤟꤢꤩꤗꤟꤢꤔꤛꤢ꤬

ꤞꤤ꤬꤭ꤖꤢꤨꤔꤌꤣ꤬ꤟꤟꤢꤧ꤬꤭?



ꤚꤟꤢꤨꤏꤢꤨ꤬ꤘꤛꤢ꤬꤭

ꤕꤚꤟꤢꤧ꤬ꤗꤢꤪ꤬, ꤚꤢꤪ ꤕꤚꤟꤢꤧ꤬ꤗꤢꤪ꤬

ꤟꤢꤩꤏꤢꤦ꤬ꤚꤟꤢꤨ ꤔꤌꤣ꤬ꤒꤣ꤬ꤙꤥ꤬꤭ꤔꤢ ꤜꤟꤢꤪ꤭꤮ꤞꤢꤪ꤬ꤗꤟꤢꤪꤘꤣ

ꤢ꤬ꤥ꤬ꤘꤣ ꤒꤢ꤬ꤚꤢꤧꤠꤟꤤ꤬ꤊꤢꤨ꤭ ꤛꤢꤩ꤭ ꤒꤢ꤬ꤟꤢꤩ꤬ꤔꤌꤣ꤬ ꤢꤪ꤬ꤔꤟꤤ

ꤜꤟꤢꤪ꤭ꤕꤜꤤ꤬꤭ꤕꤚꤢꤧ ꤗꤢ꤬ꤔꤢꤚꤢꤪ ꤡꤢꤪꤗꤢ꤬ꤚꤛꤢ꤬ꤘꤢꤨ꤬

ꤟꤢꤩꤔꤢ ꤞꤢꤪ꤬ꤗꤟꤢꤪꤘꤣ ꤢ꤬ꤥ꤬ꤘꤣ

ꤒꤢ꤬ꤚꤢꤧꤊꤜꤢ꤭ꤗꤢꤩ꤬꤭ꤊꤢꤨ꤭꤭ꤔꤌꤣ꤬ꤒꤢ꤬ꤞꤢꤪ꤬

ꤢ꤬ꤞꤢꤧ꤬ꤔꤌꤣ꤬ ꤞꤤ꤬꤭ꤙꤢꤧ꤬ꤢꤩ꤬ꤔꤟꤤꤒꤥ꤬꤭

ꤞꤤ꤬꤭ꤙꤢꤧ꤬ ꤒꤣ꤬ꤙꤢꤧ꤬ꤔꤟꤤꤒꤥ꤬ꤒꤥ꤬꤯



ꤞꤤ꤬꤭ꤊꤤꤢꤩ꤬ꤟꤢꤩꤗꤢ꤬

ꤞꤤ꤬꤭ꤞꤛꤢꤩ꤬꤭ꤕꤢ꤬꤭꤯ ꤚꤢꤪ

ꤚꤟꤢꤨꤟꤢꤩ ꤕꤚꤟꤢꤧ꤬ꤗꤢꤪ꤬ꤔꤢ

ꤞꤤ꤬꤭ꤞꤛꤢꤩ꤭ꤔꤢ ꤒꤢ꤬ꤋꤛꤢꤒꤥ꤬꤯ ꤞꤤ꤬꤭ꤊꤟꤢꤦ

ꤞꤛꤢꤔꤢ ꤡꤢꤪꤗꤢ꤬ꤚꤛꤢ꤬ ꤕꤢ꤬꤭, ꤚꤢꤪ

ꤕꤚꤟꤢꤧ꤬ꤗꤢꤪ꤬ ꤞꤢꤧꤐꤟꤢꤦꤢꤩ꤬

ꤞꤢꤪ꤬ꤞꤢꤧ꤬ꤔꤌꤣ꤬ꤒꤣ꤬ꤞꤢꤪ꤬, ꤚꤢꤪ

ꤢ꤬ꤔꤟꤤꤘꤢ꤬꤭ꤚꤟꤢꤨꤍꤟꤥ ꤚꤢꤪ

ꤢ꤬ꤘꤢ꤬ꤢꤩ꤬

ꤞꤢꤪ꤬ꤞꤢꤧ꤬ꤔꤌꤣ꤬ꤒꤣ꤬ꤞꤢꤪ꤬꤯



ꤙꤤ ꤕꤚꤟꤢꤧ꤬ꤗꤢꤪ꤬ ꤢꤩꤠꤢ ꤔꤟꤤꤘꤢ꤬꤭ꤡꤢꤪꤗꤢ꤬ꤚꤛꤢ꤬

ꤜꤢ꤭ꤍꤟꤥꤒꤥ꤬ꤢ꤬ꤋꤢꤧ꤬꤭ ꤢ꤬ꤔꤢꤪ꤭ꤢꤩ꤬ꤊꤟꤌꤣ꤬꤭ꤘꤢꤦ꤬ ꤢ꤬ꤘꤢ꤬

ꤞꤢꤪ꤬ꤞꤢꤧ꤬ꤛꤢꤢꤩ꤬꤭, ꤢ꤬ꤘꤢ꤬ꤒꤥ꤬꤭꤭ꤙꤢꤧ꤬ ꤟꤢꤩꤔꤢ

“ꤒꤥ꤬ ꤠꤢ꤬꤭ꤒꤥ꤬꤭ꤙꤢꤧ꤬ ꤔꤟꤤꤘꤢ꤬꤭꤭

ꤡꤢꤪꤗꤢ꤬ꤚꤛꤢ꤬ ꤍꤟꤥ꤯”



ꤙꤤ

ꤢ꤬ꤘꤢ꤬ꤔꤢ

ꤢꤩꤠꤢ

ꤗꤟꤢꤩ꤬ꤒꤟꤢꤦꤒꤟꤢꤧ꤬ꤓꤌꤣ꤬꤭ꤢ꤬ꤋꤢꤧ꤬꤭ ꤛꤢꤩ꤭ꤒꤢ꤬ꤖꤟꤌꤣꤚꤢꤪ

ꤢꤧ꤬ꤞꤤ꤬꤭ꤞꤢꤧꤔꤛꤢꤩ꤭ꤜꤟꤢꤪ꤭ ꤢꤩ꤬ꤓꤌꤣ꤬꤭ꤓꤌꤣ꤬꤭ꤔꤢ ꤢ꤬ꤗꤢꤧꤞꤢꤧ꤬ꤜꤤ꤭ꤓꤛꤢ꤬ꤋꤛꤢꤩ꤭

ꤚꤢꤪ ꤢꤧ꤬ꤞꤤ꤬꤭ ꤞꤢꤧꤑꤢꤩ꤭ ꤜꤛꤢ꤬ꤔꤟꤤꤘꤛꤢꤩꤜꤢ꤬ꤟꤛꤢ꤬꤭ ꤢ꤬ ꤔꤟꤢꤩꤔꤢ

ꤢ꤬ꤥ꤬ꤋꤢ꤬꤭ꤊꤜꤥ꤬ꤜꤟꤢꤪ꤭ ꤚꤢꤪ ꤢꤧ꤬ꤞꤤ꤬꤭ ꤡꤛꤣ꤬ꤤ꤬ꤙꤢ꤬ ꤤ꤬ꤏꤢꤧꤤ꤬ꤡꤢꤦ꤬꤭ ꤜꤢ꤬ꤟꤛꤢ꤬꤭

ꤊꤢ꤬ꤘ꤉ꤤꤜꤢꤧ꤬ ꤚꤢꤪ ꤢ꤬ꤗꤟꤢꤩꤙꤤꤔꤟꤤꤘꤛꤢꤩꤔꤢ ꤢ꤬ꤔꤟꤢꤩ꤯



ꤚꤢꤪ ꤙꤤ ꤗꤟꤢꤪꤟꤢꤩ ꤊꤢ꤬ꤡꤟꤢꤨꤜꤢ꤬ꤢ꤬ꤋꤢꤧ꤬꤭ꤔꤌꤣ꤬꤬ ꤡꤢꤪꤗꤢ꤬ꤚꤛꤢ꤬

ꤒꤢ꤬ꤡꤟꤢꤨꤕꤚꤟꤢꤧ꤬ ꤟꤛꤢ꤬꤭ꤜꤛꤢ꤬ꤘꤣ ꤢꤩ꤬ꤘꤢꤩ꤬ꤢ꤬ꤚꤢꤧꤠꤟꤤ꤬꤭ꤊꤢꤨ꤭꤯

ꤚꤢꤪ ꤡꤢꤪꤗꤢ꤬ꤚꤛꤢ꤬ ꤞꤢꤧꤑꤢꤩ꤬꤭ꤔꤢ ꤢꤧ꤬ꤞꤤ꤬꤭ ꤗꤟꤢꤩ꤬ꤒꤟꤢꤦꤟꤢꤪ

ꤒꤟꤢꤧ꤬ꤞꤢꤦꤟꤢꤪ ꤚꤢꤪ ꤢ꤬ꤘꤢ꤬ ꤘꤛꤢ꤬ꤒꤟꤢꤧ꤬ꤒꤟꤢꤦ

ꤢꤩꤠꤢ, ꤢꤩꤠꤢ ꤘꤛꤢ꤬ꤒꤟꤢꤧ꤬ꤒꤟꤢꤦ ꤚꤟꤢꤨ, ꤚꤢꤪ

ꤡꤢꤪꤗꤢ꤬ꤚꤛꤢ꤬ ꤟꤢꤩꤔꤢ ꤚꤟꤢꤨ ꤔꤟꤢꤧ꤬ꤙꤢꤧ꤬

ꤒꤟꤢꤧ꤬ꤏꤢꤪ꤭ꤟꤢ꤬꤭, ꤕꤚꤟꤢꤧ꤬ꤗꤢꤪ꤬

ꤔꤟꤢꤧ꤬ ꤋꤢ꤬ꤙꤢꤧ꤬ꤒꤟꤢꤧ꤬ꤏꤢꤧ꤬꤭ꤙꤤ

ꤔꤟꤢꤧ꤬ꤘꤛꤢꤩꤥ꤬

ꤕꤢ꤬ꤡꤟꤢꤧꤜꤛꤢ꤬

ꤢ꤬ꤋꤢꤧ꤭ꤔꤌꤣ꤬ ꤕꤢ꤬꤭꤯



ꤋꤢꤨ꤭ꤢ꤬ꤘꤢ꤬, ꤘꤣ ꤔꤟꤢꤧ꤬ꤒꤟꤢꤧ꤬ꤞꤢꤦ

ꤋꤢꤨ꤬ꤋꤛꤢꤩ꤭ ꤟꤢꤩ꤬ꤋꤢꤨ꤬ꤛꤢꤩ꤭ ꤙꤢꤧ꤬ꤒꤟꤢꤧ꤬ꤏꤢꤪ꤭ꤟꤢ꤬꤭

ꤚꤢꤪ ꤘꤣ ꤒꤟꤢꤧ꤬ꤖꤛꤢꤩꤢꤩ꤬ꤗꤟꤢꤩ꤬ꤢꤩ꤬ꤒꤟꤢꤧ꤬

ꤒꤣ꤬ꤑꤢꤩ꤬꤭ꤓꤌꤣ꤬꤭ꤒꤣ꤬ꤑꤢꤩ꤬꤭ꤔꤌꤣ꤬ ꤔꤟꤢꤧ꤬ꤊꤟꤢꤦ

ꤋꤢ꤬ꤏꤥ꤬꤭ꤖꤢꤏꤥ꤭꤬ꤚꤛꤢ꤬ ꤘꤢꤦ꤬ ꤕꤢ꤬꤭꤯



ꤡꤢꤪꤗꤢ꤬ꤚꤛꤢ꤬ ꤙꤢꤩ꤬ꤓꤛꤢꤩ꤬ꤊꤛꤢ꤬꤭ ꤋꤢꤨ꤬ꤢ꤬ꤘꤢ꤬

ꤔꤢ ꤗꤢꤪ꤬ꤢꤩꤠꤢ ꤘꤣ ꤢꤩ꤬ꤘꤢꤩ꤬ꤒꤢ꤬ꤚꤢꤧꤠꤟꤤ꤬꤭ꤊꤜꤢꤪ꤭

ꤙꤢꤧ꤬ꤗꤟꤢꤩꤟꤢꤩꤚꤢꤪ ꤘꤣ ꤢꤧ꤬ꤞꤤ꤬꤭ ꤒꤟꤢꤧ꤬ꤞꤢꤦ꤯

ꤢꤧ꤬ꤞꤤ꤬꤭ ꤙꤢꤧ꤬ꤡꤛꤣꤒꤢ꤬ꤖꤢ꤭ꤊꤛꤢ꤬꤭ꤔꤢ

ꤒꤟꤢꤧ꤬ꤓ꤉ꤟꤥ꤬꤭ꤕꤚꤟꤢꤧ꤬ꤘꤣ

ꤡꤢꤪꤗꤢ꤬ꤚꤛꤢ꤬ ꤘꤛꤢꤩꤢꤧ꤬ꤞꤤ꤬꤭꤯



ꤚꤢꤪ ꤡꤢꤪꤗꤢ꤬ꤚꤛꤢ꤬ ꤘꤛꤢ꤬ꤥ꤬ꤔꤟꤤ

ꤔꤢꤧꤒꤢ꤬ꤙꤢꤧ꤬ꤘꤣ

ꤢ꤬ꤒꤢ꤬ꤋꤢꤪ꤬ꤒꤢ꤬ꤋꤢꤧ꤬꤭ ꤚꤢꤪ ꤢ꤬ꤊꤟꤛꤢ꤬꤭ꤚꤢ꤬ꤡꤥ꤬꤭ꤓꤛꤢ꤬

ꤞꤛꤢꤡꤢꤪꤔꤢ ꤗꤤ꤬ꤊꤛꤢ꤬꤭ꤔꤌꤣ꤬ꤡꤢꤪ ꤚꤢꤪ

ꤡꤢꤪꤗꤢ꤬ꤚꤛꤢ꤬ ꤗꤟꤢꤩ꤬ꤕꤟꤢꤩ ꤋꤢꤨ꤭ꤢ꤬ꤘꤢ꤬ ꤔꤢ

ꤗꤢꤪ꤬ꤢꤩꤠꤢ ꤒꤟꤢꤧ꤬ꤖꤢꤨꤒꤟꤢꤧ꤬ꤜꤟꤢꤩ꤬ ꤢ꤬ꤖꤢ

ꤘꤣꤙꤢꤧ꤬ꤞꤎꤢꤓꤛꤢ꤬ꤙꤤ꤯ ꤡꤢꤪꤗꤢ꤬ꤚꤛꤢ꤬

ꤡꤛꤣꤖꤛꤢꤩ ꤒꤟꤢꤧ꤬ꤖꤢꤨꤒꤟꤢꤧ꤬ꤜꤟꤢꤩ꤬ ꤢ꤬ꤖꤢ ꤙꤤꤒꤢꤩ꤬꤭? 



ꤙꤤꤔꤌꤣ꤬ꤏꤛꤣꤋꤢꤧ꤬꤭ ꤟꤤ꤬ꤖꤢꤨꤖꤛꤢ꤬꤭ꤖꤢꤨ ꤥ꤬ꤓꤛꤢ꤬ ꤟꤢꤪꤘꤣ ꤋꤢꤨ꤭ꤢ꤬ꤘꤢ꤬

ꤔꤢ ꤗꤢꤪ꤬ꤢꤩꤠꤢ꤯ ꤢ꤬ꤖꤢꤨꤕꤚꤟꤢꤧ꤬ꤋꤢꤨ꤭ ꤚꤟꤢꤩꤜꤣ ꤒꤣ꤬ꤕꤚꤟꤢꤧ꤬ꤗꤢ꤬

ꤢ꤬ꤗ꤉ꤟꤤ꤬ꤔꤢ ꤋꤢꤨ꤭ꤊꤢ꤬ꤛꤤ꤬꤯ ꤢꤧ꤬ꤗꤢ꤬

ꤕꤚꤟꤢꤧ꤬ꤗꤟꤢꤩ꤬ꤕꤚꤢꤧꤗꤟꤢꤩ꤬ꤜꤟꤛꤢꤖꤢꤨ, 

ꤢ꤬ꤖꤢꤨꤕꤚꤟꤢꤧ꤬ꤋꤢꤨ꤭

ꤔꤛꤢꤩ꤭ꤕꤚꤟꤢꤧ꤬

ꤒꤣ꤬ꤕꤚꤟꤢꤧ꤬ꤗꤢ꤬

ꤢ꤬ꤗ꤉ꤟꤤ꤬ꤔꤢ

ꤋꤢꤨ꤭ꤢ꤬ꤙꤢꤩ꤬ꤜꤢ ꤢꤧ꤬ꤗꤢ꤬

ꤕꤚꤟꤢꤧ꤬ꤊꤟꤛꤢꤩ꤭ꤞꤤꤗꤟꤤꤖꤢꤨ꤯



ꤒꤢ꤬ꤑꤢꤩ꤬꤭ꤋꤢꤧ꤭ ꤋꤢꤨ꤭ꤊꤢ꤬ꤛꤤ꤬ ꤖꤛꤢꤩꤟꤛꤢ꤬꤭ꤔꤟꤤ

ꤞꤢꤪ꤬ꤞꤢꤧ꤬ꤠꤢꤧ꤬ꤖꤥ꤬꤭ ꤘꤣ ꤢ꤬ꤢꤩ꤬ꤜꤟꤌꤣꤤ꤬ꤕꤜꤢꤦ꤬꤭ꤔꤟꤤꤘꤛꤢꤩ ꤒꤢ꤬ꤟꤢꤩ꤬ꤚꤢꤪ

ꤢ꤬ꤟꤛꤢ꤬꤭ꤜꤢꤨ꤭ꤒꤛꤢ꤬ꤓꤛꤢ꤬ꤔꤢ ꤡꤢꤪꤗꤢ꤬ꤚꤛꤢ꤬

ꤒꤢ꤬ꤡꤟꤢꤨꤕꤚꤟꤢꤧ꤬꤯



ꤋꤢꤨ꤭ꤢ꤬ꤙꤢꤩ꤬ꤜꤢꤔꤌꤣ꤬ ꤢ꤬ꤖꤛꤢꤩꤟꤛꤢ꤬꤭ꤔꤟꤤ ꤞꤤꤗꤟꤤꤖꤢꤨ ꤠꤟꤛꤢꤕꤚꤟꤢꤧ

ꤘꤣ ꤢ꤬ꤕꤟꤥ꤬ꤊꤢꤨ꤭ ꤘꤛꤢꤩꤘꤢꤦ꤬ ꤚꤢꤪ ꤢ꤬ꤟꤛꤢ꤬꤭ꤜꤢꤨ꤭ꤒꤛꤢ꤬ꤓꤛꤢ꤬ꤔꤢ

ꤡꤢꤪꤗꤢ꤬ꤚꤛꤢ꤬ ꤚꤢꤪ ꤡꤢꤪꤗꤢ꤬ꤚꤛꤢ꤬ ꤞꤢꤧꤕꤜꤢꤪ꤬ꤒꤥ꤬꤭ꤔꤟꤤ

ꤋꤢꤨ꤭ꤢ꤬ꤙꤢꤩ꤬ꤜꤢ ꤔꤢ ꤢ꤬ꤒꤟꤢꤧ꤬ꤜꤢꤨ꤭ꤒꤟꤢꤧ꤬ꤒꤛꤢ꤬꤭꤯



ꤋꤢꤨ꤭ꤊꤢ꤬ꤛꤤ꤬ ꤢ꤬ꤒꤟꤢꤧ꤬ꤜꤢꤨ꤭ꤒꤟꤢꤧ꤬ꤒꤛꤢ꤬꤭ꤛꤢꤩ꤭ꤔꤌꤣ꤬ ꤢ꤬ꤒꤥ꤬꤭ꤡꤢꤪꤗꤢ꤬ꤚꤛꤢ꤬

ꤒꤢ꤬ꤡꤟꤢꤨꤕꤚꤟꤢꤧ꤬ ꤢ꤬ꤞꤢꤧꤕꤜꤢꤪ꤬ꤒꤥ꤬꤭ꤢ꤬ꤋꤢꤨ꤬ꤢ꤬ꤋꤛꤢꤩ꤭ ꤋꤢꤨ꤭ꤊꤢ꤬ꤛꤤ꤬

ꤞꤢꤧꤕꤜꤢꤪ꤬ꤘꤢꤨ꤬ ꤑꤢ꤬ꤡꤢꤪ꤯ ꤔꤟꤢꤧ꤬ꤊꤤ

ꤗꤟꤢꤩ꤬ꤒꤥ꤬꤭꤭ꤒꤟꤢꤧ꤬ꤒꤥ꤬ ꤒꤟꤢꤧ꤬ꤊꤤ꤬ꤟꤢꤩꤚꤢꤪ

ꤠꤢ꤬꤭ꤡꤢꤨ꤭ꤔꤢ ꤔꤟꤢꤧ꤬ꤒꤥ꤬ꤟꤟꤢꤧ꤬꤭? 



ꤋꤢꤨ꤭ꤊꤢ꤬ꤛꤤ꤬ ꤢ꤬ꤒꤟꤢꤧ꤬ꤞꤢꤧꤕꤜꤢꤪ꤬ꤘꤢꤨ꤬ꤔꤌꤣ꤬ ꤢ꤬ꤡꤛꤣꤒꤢ꤬ꤖꤢ꤬꤭

ꤡꤢꤔꤢꤜꤟꤢꤨ꤭ꤒꤥ꤬, ꤒꤢ꤬ꤕꤜꤟꤣ꤬ꤖꤢꤨꤋꤢꤧ꤬꤭ꤔꤌꤣ꤬ ꤢ꤬ꤗꤟꤢꤩ꤬ꤞꤛꤢꤩ꤭ꤊꤛꤢ꤬꤭

ꤋꤢꤨ꤭ꤢ꤬ꤙꤢꤩ꤬ꤜꤢ꤯



ꤚꤢꤪ ꤡꤢꤪꤗꤢ꤬ꤚꤛꤢ꤬ ꤒꤢ꤬ꤡꤟꤢꤨꤕꤚꤟꤢꤧ꤬ ꤏꤢꤨ꤬ꤘꤛꤢ꤬꤭

ꤋꤢꤨ꤭ꤊꤢ꤬ꤛꤤ꤬ꤔꤢ ꤔꤟꤢꤧ꤬ꤕꤟꤌꤣꤋꤢꤨ꤭ꤢ꤬ꤙꤢꤩ꤬ꤜꤢ

ꤥ꤬ꤒꤥ꤬꤭ꤙꤤꤒꤢꤩ꤭? ꤠꤢ꤬ꤞꤢꤧꤑꤢꤩ꤬꤭ꤒꤥ꤬꤬, ꤋꤢꤨ꤭ꤊꤢ꤬ꤛꤤ꤬

ꤜꤢ꤬ꤟꤥ꤬꤭, ꤠꤢ꤬꤭ꤗꤢ꤬ ꤕꤚꤟꤢꤧ꤬ꤥ꤬ꤕꤟꤢꤪꤗꤢ꤬

ꤠꤢ꤬꤭ꤕꤟꤌꤣꤗꤟꤢꤔꤛꤢ꤬꤭ꤟꤟꤢꤧ꤬꤭?



ꤚꤢꤪ ꤡꤢꤪꤗꤢ꤬ꤚꤛꤢ꤬ ꤤ꤬ꤏꤢꤪ꤭ꤟꤢ꤬꤭ꤊꤛꤢ꤬꤭ ꤋꤢꤨ꤭ꤊꤢ꤬ꤛꤤ꤬ꤖꤢꤨꤛꤢꤩ꤭, 

ꤒꤢ꤬ꤑꤢꤩ꤭ꤋꤢꤧ꤬꤭ꤕꤢ꤬꤭ ꤔꤟꤢꤧ꤬ꤊꤤ ꤏꤥ꤭ꤖꤢꤏꤥ꤭ꤚꤛꤢ꤬

ꤒꤟꤢꤧ꤬ꤡꤛꤢꤩ꤬꤭ꤒꤟꤢꤧ꤬ꤡꤢꤦ꤬ ꤙꤢꤧ꤬ꤔꤟꤢꤧ꤬ꤕꤢ꤬꤭꤯



ꤋꤢꤨ꤭ꤊꤢ꤬ꤛꤤ꤬ ꤓꤛꤢꤩ꤬ꤡꤛꤣꤊꤛꤢ꤬꤭ꤘꤣ ꤡꤢꤪꤗꤢ꤬ꤚꤛꤢ꤬

ꤢ꤬ꤗꤢꤧꤞꤢꤧ꤬ꤑꤢꤩ꤬꤭ꤟꤛꤢ꤭, ꤚꤢꤪ ꤢ꤬ꤡꤛꤣ ꤋꤥ꤭ꤗꤢꤧ꤬꤭ꤔꤢ ꤋꤢꤨ꤭ꤢ꤬ꤘꤢ꤬ ꤔꤢ

ꤗꤢꤪ꤬ꤢꤩꤠꤢ ꤢ꤬ꤖꤢꤨꤕꤚꤟꤢꤧ꤬ꤗꤢꤪ꤭, ꤚꤢꤪ ꤢꤧ꤬ꤞꤤ꤭ ꤏꤢꤪꤓꤛꤢ꤬

ꤟꤤ꤬ꤖꤢꤨꤖꤛꤢ꤬꤭ꤖꤢꤨ꤯ ꤑꤢꤩ꤭ꤞꤛꤢ꤬ꤒꤥ꤬ꤋꤢꤧ꤬꤭ ꤋꤢꤨ꤭ꤊꤢ꤬ꤛꤤ꤬

ꤢ꤬ꤖꤢꤨꤢ꤬ꤜꤟꤢꤩ꤬

ꤢ꤬ꤜꤢꤨ꤬ꤢ꤬ꤜꤢ꤬

ꤢ꤬ꤥ꤬ꤙꤢ꤬꤭ꤒꤢ꤬ꤕꤤꤡꤢꤪ

ꤠꤟꤤ꤭ꤘꤣ ꤢꤧ꤬ꤞꤤ꤬꤭ ꤗꤛꤢꤓꤛꤢꤩ꤬

ꤒꤣ꤬ꤠꤟꤤ꤬꤭꤯



ꤖꤢꤨꤔꤌꤣ꤬ꤚꤢꤪ ꤋꤢꤨ꤭ꤢ꤬ꤘꤢ꤬ ꤔꤢ ꤗꤢꤪ꤬ꤢꤩꤠꤢ ꤟꤤ꤬ꤖꤢꤨꤖꤛꤢ꤬꤭ꤖꤢꤨ

ꤢ꤬ꤘꤢꤨ꤬ꤓꤛꤢ꤬ ꤕꤚꤛꤢ꤬꤭ꤑꤟꤢ꤬ꤡꤢꤪ, ꤙꤤꤔꤌꤣ꤬ꤢ꤬ꤋꤢꤧ꤬꤭ꤔꤌꤣ꤬

ꤊꤢ꤬ꤛꤢ꤬꤭ꤥ꤬ꤓ꤉ꤟꤥ꤬꤭ꤕꤚꤟꤢꤧ꤬ ꤓꤢꤨ꤭ꤜꤣꤊꤜꤢꤪ꤬ꤔꤢ ꤏꤛꤣꤋꤢꤧ꤬꤭

ꤋꤥ꤬꤭ꤑꤟꤢ꤯



ꤙꤤꤢ꤬ꤖꤢꤨꤕꤚꤟꤢꤧ꤬ꤋꤢꤨ꤭ ꤋꤢꤨ꤭ꤏꤢꤩ꤬ꤞꤢ꤬, ꤥ꤬ꤕꤢ꤬ꤡꤟꤢꤧꤜꤟꤛꤢ꤬ꤋꤢꤧ꤭ꤔꤌꤣ꤬

ꤗꤢꤪ꤬ꤢꤩꤠꤢ ꤟꤢꤩꤔꤢ ꤡꤢꤪꤗꤢ꤬ꤚꤛꤢ꤬ ꤘꤛꤢꤩꤠꤢ꤬꤭

ꤖꤢꤨꤕꤚꤟꤢꤧ꤬ꤋꤢꤨ꤬꤭ ꤒꤣ꤬ꤕꤚꤟꤢꤧ꤬꤬ꤚꤢꤪ ꤢ꤬ꤘꤛꤢꤩꤒꤢ꤬ꤕꤜꤢꤩ꤬

ꤋꤛꤢꤩ꤬꤭ꤞꤛꤢꤟꤢꤪ ...



... ꤠꤢ꤬꤭꤬ꤖꤢꤨꤕꤚꤟꤢꤧ꤬ꤋꤢꤨ꤭ꤒꤣ꤬ꤕꤚꤟꤢꤧ꤬ꤟꤢꤪ ꤋꤢꤨ꤭ꤏꤢꤩ꤬ꤞꤢ꤬ꤗꤢ꤬

ꤕꤚꤟꤢꤧ꤬ꤘꤣ ꤢ꤬ꤥ꤬ꤓ꤉ꤟꤥ꤬꤭ꤕꤚꤟꤢꤧ꤬ꤙꤢꤧ꤬ ꤡꤢꤪꤗꤢ꤬ꤚꤛꤢ꤬ ꤢ꤬ꤞꤢꤧ

ꤢ꤬ꤥ꤬ꤓ꤉ꤟꤥ꤭꤬ꤕꤚꤟꤢꤧ꤬ ꤢ꤬ꤔꤢ꤬ ꤉꤁꤂ ꤔꤢ꤬ ꤚꤢꤪ

ꤢ꤬ꤗꤛꤢꤓꤛꤢꤩ꤬ꤔꤟꤤꤢꤧ ꤢ꤬ꤖꤢꤨꤢ꤬ꤜꤟꤢꤩ꤬꤯



ꤙꤤ ꤟꤢꤩ꤬ꤋꤢꤨ꤬ꤛꤢꤩ꤬꤭ ꤊꤢ꤬ꤛꤢ꤬꤭ꤥ꤬ꤢꤧꤓꤛꤢ꤬ꤔꤢ

ꤢ꤬ꤥ꤬ꤢꤧꤓꤛꤢ꤬ ꤚꤢꤪ ꤢ꤬ꤗꤟꤢꤩ꤬ ꤒꤟꤢꤧ꤬ꤗꤟꤢꤨꤗꤛꤢꤘꤣ

ꤡꤢꤪꤗꤢ꤬ꤚꤛꤢ꤬ ꤢ꤬ꤑꤢꤩ꤬꤭ ꤒꤢ꤬ꤓꤢꤦ꤭ꤓꤛꤣ꤬꤭ꤒꤢ꤬ꤓꤢꤦ꤬꤭, 

ꤘꤣꤋꤛꤢꤩ꤬꤭ꤜꤣꤔꤌꤣ꤬ ꤡꤢꤪꤗꤢ꤬ꤚꤛꤢ꤬

ꤙꤢꤩ꤬ꤒꤟꤢ꤭꤬ꤔꤢ ꤢ꤬ꤊꤟꤢꤦꤚꤟꤢꤩ

ꤗꤟꤢꤩ꤬ꤕꤛꤢꤩꤊꤛꤢ꤬꤭꤯



ꤜꤟꤢꤪ꤮ꤒꤟꤢꤧ꤬ꤖꤢꤨꤒꤟꤢꤧ꤬ꤜꤟꤢꤩ꤬ ꤔꤢ ꤓꤢꤨ꤬ꤖꤢꤨꤐꤟꤌꤣꤖꤢꤨ, 

ꤡꤢꤪꤗꤢ꤬ꤚꤛꤢ꤬ ꤞꤢꤧꤕꤜꤢꤪ꤬ꤕꤛꤢꤩꤘꤣ ꤢ꤬ꤙꤛꤢꤒꤟꤢ꤬꤭

ꤕꤚꤟꤢꤧ꤬ꤜꤟꤢꤨ꤬ꤊꤢ꤬ꤛꤢ꤬꤭꤯ ꤗꤢ꤬ꤔꤢꤚꤢꤪ ꤕꤚꤟꤢꤧ꤬ꤜꤟꤢꤨ꤬

ꤢ꤬ꤥ꤬ꤒꤣ꤬ꤕꤚꤟꤢꤧ꤬ ꤘꤣ ꤢ꤬ꤥ꤬ꤓ꤉ꤟꤥ꤬꤭ꤕꤚꤟꤢꤧ꤬ꤙꤢꤧ꤬

ꤡꤢꤪꤗꤢ꤬ꤚꤛꤢ꤬ ꤢ꤬ꤞꤢꤧ꤯



ꤊꤢ꤬ꤛꤢ꤬꤭ꤛꤢꤩ꤭ ꤒꤣ꤬ꤕꤚꤟꤢꤧ꤬ꤗꤢ꤬ ꤔꤥꤢ꤬ ꤚꤢꤪ

ꤢ꤬ꤟꤛꤢ꤭ꤜꤟꤛꤢ꤬ ꤘꤣ ꤋꤢꤨ꤭ꤏꤢꤩꤞꤢ꤬ ꤢ꤬ꤊꤜ꤉ꤤ꤭ꤢ꤬ꤜꤛꤢ꤬꤭

ꤋꤢꤨ꤭ꤔꤥꤢ꤬ꤗꤢ꤬ ꤕꤚꤟꤢꤧ꤬ꤡꤢꤪꤕꤚꤟꤢꤧ꤬ꤒꤟꤢꤩ꤬

ꤕꤚꤟꤢꤧ꤬ꤘꤣ ꤢ꤬ꤡꤛꤣꤒꤟꤌꤣ

ꤔꤢ ꤡꤢꤪꤗꤢ꤬ꤚꤛꤢ꤬꤯



ꤢꤧ꤬ꤤ꤬ꤞꤛꤥꤤ꤬ꤞꤛꤢ꤬ꤔꤟꤤ ꤢ꤬ꤖꤢꤨꤕꤚꤟꤢꤧ꤬ꤋꤢꤨ꤭

ꤞꤌꤣ꤬꤭ꤕꤚꤟꤢꤧ꤬ ꤘꤣ ꤙꤢꤧ꤬ꤔꤟꤤꤘꤢ꤬꤭ ꤡꤢꤪꤗꤢ꤬ꤚꤛꤢ,꤬ 

ꤋꤥ꤬꤭ꤑꤟꤢ ꤡꤢꤪꤗꤢ꤬ꤚꤛꤢ꤬ ꤒꤢ꤬ꤚꤤ꤬ꤢ꤬ꤚꤛꤢ꤭

ꤋꤢꤨ꤭ꤔꤥꤢ꤬ ꤘꤣ ꤊꤟꤢꤦꤔꤢꤪ꤭ꤢꤩ꤬ꤜꤢꤨ꤭

ꤘꤣ ꤗꤟꤢꤪꤑꤢꤩ꤬꤭ꤋꤥꤋꤛꤢꤩ꤬ꤒꤣ꤬ꤑꤢꤩ꤬꤭꤯



ꤒꤟꤢꤧ꤬ꤓ꤉ꤟꤥ꤬꤭ꤓꤛꤢ꤬ ꤘꤣ ꤕꤚꤟꤢꤧ꤬ꤜꤟꤢꤨ꤬ꤢ꤬ꤒꤟꤢꤧ꤬ꤞꤢꤧꤕꤜꤟꤢꤧ꤭꤯

ꤒꤟꤢꤧ꤬ꤘꤛꤢ ꤟꤛꤢ꤬꤭ꤘꤣ ꤡꤢꤪꤗꤢ꤬ꤚꤛꤢ꤬ ꤜꤢ꤭ꤍꤟꤥ, 

ꤜꤤ꤬ꤡꤢ꤭ꤏꤢꤧ꤭꤯

ꤒꤟꤢꤧ꤬ꤗꤛꤢꤓꤛꤢꤩ꤬ ꤔꤟꤌꤣ꤭ꤔꤟꤤ꤯

ꤟꤢꤩ꤬ꤋꤢꤨ꤬ꤓ꤉ꤟꤥ꤬꤭ꤜꤢꤨ ꤃-꤆

“ꤔꤟꤢꤧ꤬ ꤜꤢ꤬꤭ꤍꤟꤥ ꤘꤛꤢꤩꤟꤛꤢ꤭ꤔꤟꤌꤣ꤬꤭ꤔꤟꤤ ꤒꤟꤢꤧ꤬ꤜꤟꤤ꤬꤭꤯”

ꤜꤤ꤬ꤓꤢꤨ꤬ꤞꤢꤧꤓꤛꤢ꤬ ꤁꤁꤉:꤁꤃꤀꤯



ꤒꤢ꤬ꤘꤢꤦ꤬ꤊꤛꤢ꤬꤭ꤟꤢꤪ꤯



ꤜꤤ꤬ꤡꤢ꤬꤭ꤏꤢꤧ꤬꤭ ꤒꤟꤢꤧ꤬ꤘꤛꤢ ꤟꤢꤩꤕꤟꤢꤧ꤬ ꤢ꤬ꤚꤤ꤬ꤢ꤬ꤊꤛꤢ꤬꤭ ꤘꤣ ꤒꤟꤢꤧ꤬ꤒꤢ꤬ꤊꤜꤤꤋꤥꤋꤛꤢꤩ꤬

ꤡꤢꤪꤗꤢ꤬ꤚꤛꤢ꤬ ꤘꤣ ꤢ꤬ꤙꤛꤢꤜꤟꤛꤢ꤬ ꤕꤟꤢꤧ꤬ ꤔꤢ ꤢ꤬ꤞꤢꤧꤐꤟꤢꤦꤕꤟꤢꤧ꤬ ꤘꤣ

ꤒꤥ꤬꤭ꤙꤢꤧ꤬ ꤞꤢꤧꤑꤢꤩ꤬꤭ꤊꤟꤢ꤬ ꤋꤛꤢꤩ꤬ ꤞꤛꤢꤢꤧ꤬꤯

ꤡꤢꤪꤗꤢ꤬ꤚꤛꤢ꤬ ꤞꤢꤧꤑꤢꤪ꤭ꤕꤟꤢꤧ꤬ꤘꤣ ꤕꤟꤢꤧ꤬ꤗꤟꤢꤩ꤬ꤞꤢꤦ ꤓꤛꤣ꤬꤭ꤟꤢꤪꤒꤟꤢꤧ꤬ ꤗꤢꤨ꤭ꤗꤟꤛꤢ ꤚꤢꤪ ꤢ꤬ ꤢꤧ

ꤕꤟꤢꤧ꤬ ꤔꤢ ꤒꤟꤢꤧ꤬ꤞꤢꤦꤖꤢꤨ, ꤒꤟꤢꤧ꤬ꤞꤢꤦ ꤢ꤬ꤒꤟꤢꤧ꤬ꤡꤤ꤬ꤚꤛꤢ꤬ꤗꤢ꤬ ꤒꤟꤢꤧ꤬ꤞꤛꤢꤩ꤭, ꤗꤢ꤬ꤔꤢꤚꤢꤪ

ꤡꤢꤪꤗꤢ꤬ꤚꤛꤢ꤬ ꤗꤟꤥ꤬ꤔꤟꤤ ꤑꤢ꤬ꤡꤢꤪꤔꤟꤢꤧ꤬, ꤢ꤬ꤞꤢꤨ꤭ꤜꤟꤛꤢ꤬ ꤢ꤬ꤖꤢꤨꤋꤢꤨ꤭ꤒꤢꤦ ꤒꤣ꤬ꤕꤚꤟꤢꤧ꤬, 

ꤛꤢꤩ꤬ꤏꤛꤢꤨ ꤘꤣ ꤢ꤬ꤟꤛꤢ꤬꤭ꤜꤟꤛꤢ꤬ꤋꤛꤢꤞꤛꤢꤩ꤭꤯ ꤋꤛꤢꤡꤢꤩ꤭ꤋꤛꤢꤡꤢꤦ꤬ ꤕꤟꤢꤩꤔꤟꤢꤧ꤬ ꤒꤟꤌꤣꤘꤣ

ꤒꤥ꤬꤭ꤜꤛꤢ꤬ꤟꤤ꤬ꤓꤢꤦ꤬ꤜꤥ,꤬ ꤛꤢꤩ꤬ꤏꤛꤢꤨꤔꤛꤣ꤬ ꤢ꤬ꤓ꤉ꤟꤥ꤬꤭ꤕꤚꤟꤢꤧ꤬ ꤊꤟꤢ꤬ꤋꤛꤢꤩ꤭꤬ꤚꤢꤪ

ꤢ꤬ꤊꤟꤢ꤬ꤊꤢ꤬ꤓꤛꤢ꤬ꤊꤛꤢ꤬꤭ꤘꤣ ꤢ꤬ꤟꤤ꤬ꤘꤣ ꤗꤟꤢꤪꤋꤢꤨ꤬, ꤊꤤ꤬ꤔꤟꤢꤧ꤬ꤐꤟꤢꤦꤢꤩ꤬ ꤛꤢꤩ꤬ꤏꤛꤢꤨꤚ. 

ꤊ꤉ꤤ꤬꤭ꤕꤜ꤉ꤥ꤬꤭ꤊꤛꤢ꤬꤭ ꤔꤟꤢꤧ꤬ ꤒꤟꤢꤧ꤬ꤞꤢꤦ ꤟꤢꤩꤗꤢ꤬ ꤢ꤬ꤊꤟꤢꤦꤗꤟꤢꤩ꤬ꤕꤟꤢꤩꤔꤟꤢꤧ꤬ꤕꤢ꤬,꤭ 

ꤢ꤬ꤊꤟꤢꤦꤟꤛꤢ꤭ꤜꤟꤛꤢ꤬ ꤥ꤬ ꤘꤣ ꤔꤟꤢꤧ꤬ꤊꤢꤩ꤭ꤋꤥ꤬꤭ꤑꤢ ꤚꤢꤪ ꤔꤟꤢꤧ꤬ꤊꤟꤢꤦ ꤥ꤬ꤓ꤉ꤟꤥ꤬꤭ꤕꤚꤟꤢꤧ꤬

ꤒꤟꤌꤣ ꤊꤟꤌꤣ꤬꤭ꤔꤢ ꤢꤧ꤬ꤒꤣ꤬ꤡꤟꤢꤨꤕꤚꤟꤢꤧ꤬ꤕꤢ꤬꤭꤯



ꤔꤟꤢꤧ꤬ꤊꤤ꤬ꤐꤟꤢꤦꤢꤩ꤬ ꤛꤢꤩ꤭ꤔꤢ ꤢ꤬ꤗꤟꤢꤢ꤬ꤡꤢꤪꤢ꤬ꤒꤢꤩ꤬, ꤟꤢꤩꤡꤢꤪꤗꤢ꤬ꤚꤛꤢ꤬ꤔꤢ

ꤊꤟꤌꤣ꤮ꤙꤛꤢ꤬ꤡꤢꤧ꤬ꤛꤢꤩ꤬ꤏꤛꤢꤨ ꤠꤢ꤬꤭ꤐꤟꤢꤦꤢꤩ꤬ ꤔꤟꤢꤧ꤬ꤔꤢ ꤔꤟꤢꤧ꤬ꤗꤟꤢ ꤡꤢꤪꤗꤢ꤬ꤚꤛꤢ꤬ ꤚꤢꤪ

ꤔꤟꤢꤧ꤬ꤟꤛꤢ꤬꤭ꤜꤟꤛꤢ꤬ ꤘꤢꤦ꤬ ꤖꤢꤨ ꤕꤚꤟꤢꤧ꤬ꤜꤢꤨ꤬ꤊꤢ꤬ꤛꤢ꤬꤭ ꤒꤣ꤬ꤕꤚꤟꤢꤧ꤬, ꤊꤟꤢꤦꤞꤛꤢꤩ꤭ꤕꤟꤢꤩꤠꤢ꤬꤭

ꤒꤟꤢꤧ꤬ꤞꤢꤦꤑꤢꤩ꤭, ꤚꤢꤪ ꤋꤥ꤬꤭ꤑꤢ ꤔꤟꤢꤧ꤬ ꤓ꤉ꤟꤥ꤬꤭ꤕꤚꤟꤢꤧ꤬ꤊꤟꤢ꤬ꤋꤛꤢꤩ꤭꤯ ꤋꤛꤢꤞꤢꤧꤘꤥ꤬꤭

ꤟꤛꤢ꤬꤭ꤔꤟꤌꤣ꤬꤭ꤥ꤬ ꤘꤣ ꤠꤢ꤭꤬ꤊꤢꤨ꤭ꤚꤢꤪ ꤕꤜ꤉ꤥ꤬꤭ꤊꤛꤢ꤬꤭ꤠꤢ꤭꤬ ꤒꤟꤢꤧ꤬ꤞꤢꤦ, ꤒꤢꤦꤚꤢꤪ ꤋꤥ꤬꤭ꤑꤢ

ꤠꤢ꤬꤭ꤔꤟꤤꤙꤢꤧ꤬ ꤡꤟꤛꤢꤒꤟꤢꤧ꤬ꤥ꤬ꤓ꤉ꤟꤥ꤬꤭ꤕꤚꤟꤢꤧ꤬ ꤘꤣ ꤢ꤬ꤞꤢꤧ꤬꤭, ꤚꤢꤪ ꤒꤣ꤬ꤑꤢꤩ꤭ꤋꤢꤧ꤬꤭ꤕꤢ꤬꤭

ꤠꤢ꤬꤭ꤊꤟꤢꤦ ꤥ꤬ꤒꤟꤌꤣ ꤊꤟꤌꤣ꤬꤭ꤔꤟꤢꤧ꤬ ꤒꤣ꤬ꤡꤟꤢꤨꤕꤚꤟꤢꤧ꤬ꤕꤢ꤬꤭꤯ ꤗꤟꤢꤩ꤬ꤡ꤉ꤥꤠꤢ꤬꤭ ꤘꤣ

ꤊꤟꤢꤦꤔꤟꤤꤘꤢ꤭ ꤡꤢꤨ꤭ꤢꤩ꤬ꤔꤟꤢꤧ꤬ ꤚꤢꤪ ꤥ꤬ꤓ꤉ꤟꤥ꤬꤭ꤕꤚꤟꤢꤧ꤬ꤖꤢꤨ

ꤔꤟꤢꤧ꤬ꤖꤢꤨ ꤒꤣ꤬ꤕꤚꤟꤢꤧ꤬ ꤢ꤬ꤗꤢꤩ꤬꤯

ꤟꤌꤣꤜꤤ꤬ꤡꤢ꤬꤭ꤏꤢꤧ꤬꤭ ꤚꤢꤪ ꤟꤢꤩꤙꤢꤧ꤬ ꤒꤟꤢꤧ꤬ꤔꤢ ꤡꤢꤪꤗꤢ꤬ꤚꤛꤢ꤬

ꤕꤟꤥ꤬꤭꤮ꤑꤢꤩ꤭ꤑꤢꤩ꤭ (ꤛꤥ꤬꤭ꤟꤢ꤬ ꤃;꤁꤆)

